
Réamhrá
Tá Cigireacht na Roinne Oideachais freagrach as meastóireacht a dhéanamh ar cháilíocht 
agus éifeachtacht an oideachais i suíomhanna luathfhoghlama agus luathchúram éagsúla, i 
scoileanna éagsúla agus in ionaid oideachais agus ionaid oiliúna pobail éagsúla.  Tá an creat 
cáilíochta d’iar-bhunscoileanna, Ag Breathnú ar an Scoil Againne 2022: Creat Cáilíochta d’Iar-
bhunscoileanna, deartha lena úsáid ag múinteoirí agus ceannairí scoile chun na cineálacha cur 
chuige teagaisc agus foghlama is éifeachtaí agus is tarraingtí a chur chun feidhme agus chun 
feabhas a chur ar cháilíocht na ceannaireachta agus na bainistíochta ina scoil. Tá sé deartha 
freisin chun a chinntiú go gcomhlánóidh próisis mheastóireachta inmheánaí agus próisis 
mheastóireachta seachtraí a chéile agus, chuige sin, úsáideann cigirí é chun bonn eolais a chur 
faoina gcuid oibre agus iad ag déanamh faireachán agus tuairisciú ar cháilíocht na hoibre a 
dhéantar i scoileanna. 

Mar an gcéanna, tá an creat Ag Breathnú ar an Ionad Againne 2023 deartha chun bonn eolais 
a chur faoi phróisis mheastóireachta inmheánaí agus seachtraí i leith ionaid oideachais agus 
ionaid oiliúna pobail agus chun na próisis sin a threorú. Forbraíodh an creat Ag Breathnú ar an 
Ionad Againne chun tacú leo sin a oibríonn sna hionaid machnamh a dhéanamh ar chleachtas 
an-éifeachtach agus úsáidfear é freisin chun cigirí a threorú agus iad ag déanamh breithiúnais 
mheastóireachta sna timpeallachtaí foghlama sin. Is féidir le ceannairí ionaid agus cleachtóirí 
foghlama an doiciméad seo a úsáid freisin chun feabhas a chur ar cháilíocht an tsoláthair.

Ceanglaítear ar gach soláthraí breisoideachais, Ionaid Ógtheagmhála agus ionaid oiliúna pobail 
ina measc, oibriú de réir na gCroí-Threoirlínte Reachtúla Dearbhú Cáilíochta arna bhforbairt 
ag Dearbhú Cáilíochta agus Cáilíochtaí Éireann (QQI). Ní mór do Bhoird Oideachais agus 
Oiliúna na Treoirlínte Reachtúla Dearbhú Cáilíochta atá Sonrach don Earnáil arna bhforbairt 
ag QQI do Bhoird Oideachais agus Oiliúna a chomhlíonadh freisin. I dteannta an cheanglais 
sin, seolann ionaid oideachais agus ionaid oiliúna pobail a bpróisis straitéiseacha phleanála 
féinmheastóireachta féin.

Cuspóir agus Réasúnaíocht
Tugtar sa chreat Ag Breathnú ar an Ionad Againne tacar tuairiscíní ar chleachtas éifeachtach, nó 
‘táscairí’, atá bunaithe ar an gcreat cáilíochta Ag Breathnú ar an Scoil Againne 2022 ón Roinn 
Oideachais agus ina gcuirtear na Treoirlínte Reachtúla Dearbhú Cáilíochta ó QQI san áireamh.

Tá an creat Ag Breathnú ar an Ionad Againne deartha chun cabhrú le hionaid a láidreachtaí agus 
na réimsí atá le forbairt acu a shainaithint agus chun cur ar a gcumas úinéireacht a ghlacadh 
ar a bhforbairt agus a bhfeabhsúchán féin. Ar an tslí sin, tugtar leis an gcreat Ag Breathnú 
ar an Ionad Againne tacaíocht d’ionaid féinmheastóireacht, cleachtas machnamhach agus 
freagrúlacht do riachtanais leanaí agus daoine óga a leabú ina suíomhanna féin.

Úsáidfidh cigirí an creat Ag Breathnú ar an Ionad Againne agus iad ag déanamh faireachán 
agus tuairisciú ar cháilíocht in ionaid oideachais agus ionaid oiliúna pobail. Bainfear leas sna 
cigireachtaí as na heilimintí den chreat atá ar na cinn is ábhartha do riachtanais na ndaoine óga 
a fhreastalaíonn ar an ionad. 

Tríd an doiciméad seo a úsáid, cinnteofar freisin go mbeidh cigirí láneolach ar na ceanglais 
mheastóireachta inmheánaí agus seachtraí atá ann cheana agus iad ag cur a gcuid oibre 
i gcrích ionaid oideachais agus ionaid oiliúna pobail, agus go mbeidh na meastóireachtaí 
seachtracha a dhéanfaidh cigirí comhsheasmhach leis na próisis dearbhú cáilíochta atá ann 
cheana. 

Leis an gcreat Ag Breathnú ar an Ionad Againne, cabhrófar freisin le daoine óga, tuismitheoirí/
caomhnóirí agus páirtithe leasmhara eile tuiscint níos fearr a ghnóthú ar na breithiúnais 
mheastóireachta i dtuairiscí foilsithe cigireachta. Chomh maith leis sin, spreagfar leis na 
tuairiscí mionsonraithe sna ‘táscairí’ idirphlé fiúntach idir daoine óga, cleachtóirí foghlama agus 
an mórphobal maidir le cáilíocht an chleachtais laistigh d’ionaid.

Dearcadh iomlánaíoch: Sa chreat Ag Breathnú ar an Ionad Againne, glactar dearcadh 
iomlánaíoch i leith na foghlama agus i leith daoine óga. Cuirtear in iúl go soiléir ann gur gá 
do dhaoine óga gabháil don oideachas an athuair, scileanna ábhartha acadúla agus scileanna 
ábhartha saoil a fhorbairt agus dul ar aghaidh chuig an mbreisoideachas, chuig an oiliúint 
agus/nó chuig an bhfostaíocht.

Folláine: Sa chreat Ag Breathnú ar an Ionad Againne, féachtar ar fholláine mar chuid dhílis den 
dearcadh iomlánaíoch sin i leith na foghlama, agus í ar cheann amháin de na nithe a thagann 
as an bhfoghlaim agus ar cheann amháin de na nithe a chumasaíonn an fhoghlaim araon. 
Aithnítear ann an ról ríthábhachtach a imríonn ionaid maidir le folláine daoine óga a chur chun 
cinn agus a chothú trína gcleachtais i bpríomhréimsí amhail timpeallacht, curaclam, beartais 
agus comhpháirtíochtaí an ionaid. Tá tacaíocht d’fholláine comhtháite isteach sa chreat Ag 
Breathnú ar an Ionad Againne, mar sin, agus tá tagairt shainráite déanta di ag príomhphointí. 

Dearcadh 
iomlánaíoch i 

leith an 
fhoghlaimeora

FolláineCeannaireacht 
agus 

Bainistíocht

Teagasc 
éifeachtach

Is próisis 
chomhlántacha iad 

meastóireacht 
sheachtrach agus 

meastóireacht 
inmheánach

Prionsabail an Chreata Cáilío
ch

ta



9

Ag Breathnú ar an Ionad Againne: Creat Cáilíochta d’Ionaid Oideachais agus d’Ionaid Oiliúna Pobail

Teagasc éifeachtach: Sa chreat Ag Breathnú ar an Ionad Againne, aithnítear an tábhacht a 
bhaineann leis an teagasc éifeachtach. Aithnítear ann na scileanna a theastaíonn chun eispéiris 
agus torthaí ardchaighdeáin a chumasú do gach duine óg. Féachtar ann ar fhorbairt ghairmiúil 
ar feadh na gairme ar fad mar chuid lárnach d’obair an chleachtóra foghlama. 

Rannpháirtíocht: Sa chreat Ag Breathnú ar an Ionad Againne, urramaítear guth an duine óig 
agus luaitear gur cheart an soláthar agus an cleachtas in ionaid oideachais agus ionaid oiliúna 
pobail a bheith dírithe go soiléir ar an duine óg. 

Meastóireacht sheachtrach agus meastóireacht inmheánach mar phróisis chomhlántacha: 
Sa chreat Ag Breathnú ar an Ionad Againne, féachtar ar mheastóireacht sheachtrach agus ar 
mheastóireacht inmheánach mar rannchuiditheoirí comhlántacha le cáilíocht an tsoláthair 
seirbhíse do dhaoine óga. Maítear ann gurb é an gníomhaire is cumhachtaí ó thaobh 
feabhsúcháin de ná córas dea-chomhtháite meastóireachta lena gcomhcheanglaítear an 
dearcadh seachtrach agus na léargais mhachnamhacha agus chomhchoiteanna atá ag 
cleachtóirí foghlama, ag tuismitheoirí/caomhnóirí, ag daoine óga agus ag páirtithe leasmhara 
ábhartha eile a dhéanann ionadaíocht do dhaoine óga.

Ceannaireacht agus bainistíocht ardchaighdeáin: Sa chreat Ag Breathnú ar an Ionad Againne, 
féachtar ar cheannaireacht agus ar bhainistíocht mar nithe atá fite fuaite ina chéile agus 
sainmhínítear ceannaireacht ionaid mar an cumas chun leas a bhaint as na scileanna, as 
an eolas agus as an saineolas atá ag cleachtóirí foghlama chun timpeallacht foghlama atá 
iomlánaíoch, tarraingteach, ábhartha agus dúshlánach a chruthú.

Tá dhá dhiminsean ann sa chreat – Oiliúint, teagasc agus foghlaim agus Rialachas, cean-
naireacht agus bainistíocht. Is ionann iad sin agus an dá phríomhréimse den obair a dhéanann 
ionad.

Tá gach ceann de na diminsin roinnte ina réimsí éagsúla. Is ionann na réimsí agus na gnéithe ar 
leith den diminsean. Is idirghaolmhar atá na gnéithe sin go fóill, áfach. Tá na diminsin agus na 
réimsí léirithe i bhFíor 1 thíos.

Fíor 1: Diminsin agus réimsí an chreata cáilíochta

Tá caighdeáin tugtha do gach ceann de na réimsí ansin. Is ionann na caighdeáin agus na 
hiompraíochtaí agus na saintréithe a bhaineann le cleachtais in ionad atá éifeachtach agus a 
fheidhmíonn go maith.

Cuimsíonn na táscairí tuairiscí níos saibhre ar chleachtas an-éifeachtach agus tá sé i gceist leo 
samplaí praiticiúla a sholáthar chun feabhsúchán agus meastóireacht a threorú. 

Diminsean

Réimse

Caighdeán
Ráiteas ar 
Chleachtas

Diminsean: Oiliúint, teagasc agus foghlaim 

•	 Eispéiris na bhfoghlaimeoirí
•	 Torthaí na bhfoghlaimeoirí
•	 Cleachtas aonair na gcleachtóirí foghlama
•	 Cleachtas comhchoiteann na gcleachtóirí foghlama

Diminsean: Rialachas, ceannaireacht agus 
bainistíocht
•	 Rialachas
•	 Ceannaireacht ar theagasc, ar fhoghlaim agus ar oiliúint
•	 Eagrú agus Ceannaireacht an Ionaid
•	 Ceannaireacht ar Fhorbairt an Ionaid

DIMINSEAN: OILIÚINT, TEAGASC AGUS FOGHLAIM
Réimse Caighdeán Táscaire
Eispéiris na 
bhFoghlaimeoirí

Gabhann daoine 
óga go diongbháilte 
do ghníomhaíochtaí 
fiúntacha foghlama 
agus/nó oiliúna

Léiríonn daoine óga spéis i ngníomhaíochtaí pleanáilte foghlama agus oiliúna agus 
glacann siad páirt ghníomhach iontu.

Oibríonn daoine óga go diongbháilte agus iad ag obair go neamhspleách agus go 
comhoibríoch araon.

Gabhann daoine óga do ghníomhaíochtaí traschuraclaim.

Léiríonn daoine óga tuiscint ar an ngníomhaíocht foghlama nó oiliúna agus is 
féidir leo cuspóir na gníomhaíochta a mhíniú. 

Baineann daoine óga úsáid fhreagrach as an teicneolaíocht dhigiteach chun a 
gcuid foghlama a bhainistiú agus chun príomhscileanna a fhorbairt. 

Faigheann daoine óga deiseanna chun gabháil don fhoghlaim ardchaighdeáin 
lasmuigh den ionad. Faigheann siad na deiseanna sin, mar shampla, trí 
shocrúcháin struchtúrtha agus phleanáilte oibre atá ag teacht lena scileanna, lena 
riachtanais agus lena n-ábhair spéise.  

Baineann daoine 
óga tairbhe as 
idirghníomhaíochtaí 
measúla agus 
eispéiris mheasúla 
atá dúshlánach agus 
tacúil

Soláthraítear timpeallacht foghlama atá daonlathach agus ionchuimsitheach do 
dhaoine óga. 

Tugtar spreagadh agus tacaíocht do dhaoine óga a spriocanna foghlama agus 
oiliúna féin a shainaithint ar mhaithe le deimhniú agus forbairt scileanna saoil a 
bhaint amach.

Bíonn na hidirghníomhaíochtaí i measc daoine óga, agus idir daoine óga agus 
cleachtóirí foghlama, dearfach agus measúil go frithpháirteach agus cuidíonn siad 
le folláine daoine óga i gcónaí.

Freagraíonn daoine óga ceisteanna agus tugann siad tuairimí go muiníneach agus 
aithníonn siad go bhfuil earráidí agus difríochtaí tuairime mar chuid den phróiseas 
foghlama. 

Léiríonn daoine óga teacht aniar agus dianseasmhacht agus iad ag tabhairt faoi 
obair atá dúshlánach.

Déanann daoine 
óga machnamh ar 
a ndul chun cinn 
agus forbraíonn siad 
braistint úinéireachta 
ar A gcuid foghlama 
agus braistint 
freagrachta aisti

Bíonn daoine óga bródúil as a gcuid oibre.

Is féidir le daoine óga a láidreachtaí foghlama, na dúshláin foghlama atá le sárú 
acu agus na réimsí atá le forbairt acu a phlé.

Glacann daoine óga freagracht as a gcuid foghlama agus as dul chun cinn a 
dhéanamh sna réimsí atá le forbairt acu.

Soláthraítear raon acmhainní agus tacaí ábhartha do dhaoine óga chun a gcuid 
foghlama a rianú agus a chur in iúl. 

Faigheann daoine 
óga deiseanna chun 
forbairt a dhéanamh 
ar na scileanna 
agus na dearcthaí 
a theastaíonn le 
haghaidh foghlaim ar 
feadh an tsaoil

Tuigeann daoine óga a ábhartha agus a inaistrithe atá eolas agus príomhscileanna 
dá saol san am i láthair agus dá saol san am atá le teacht. 

Déanann daoine óga ceangail fhiúntacha idir ábhair dhifriúla churaclaim agus 
gníomhaíochtaí difriúla curaclaim agus idir an fhoghlaim a dhéantar laistigh den 
ionad agus an fhoghlaim a dhéantar lasmuigh den ionad araon.

Léiríonn daoine óga tuiscint ar an tábhacht agus an luach a bhaineann leis an 
oideachas agus an oiliúint leanúnach ina saol.

Léiríonn daoine óga scileanna smaointeoireachta d’ord níos airde, amhail réiteach 
fadhbanna, cinnteoireacht, idirphlé criticiúil, agus machnamh.

Baineann daoine óga 
taitneamh as a gcuid 
foghlama, bíonn siad 
inspreagtha chun 
foghlaim, bíonn 
siad ag súil leis go 
bhfoghlaimeoidh 
siad, agus bíonn 
siad ag súil leis go 
néireodh leo 

Tá dearcthaí dearfacha ag daoine óga i leith na foghlama.

Tá inspreagadh daoine óga chun foghlaim agus an taitneamh a bhaineann siad as 
an bhfoghlaim soiléir agus tá siad nasctha le dul chun cinn a dhéanamh agus le 
gnóthachtáil.

Léiríonn daoine óga inspreagadh i leith spriocanna a leagan síos agus i leith próisis 
phleanála.

Tugtar luach a saothair do dhaoine óga trí aiseolas agus aitheantas a thabhairt 
dóibh agus trí imeachtaí aitheantais a eagrú san ionad. 

Léiríonn daoine óga muinín astu féin agus bíonn ardionchais chuí acu dóibh féin.

Aithníonn daoine óga gur fiontar ar feadh an tsaoil í an fhoghlaim.

DIMINSEAN: OILIÚINT, TEAGASC AGUS FOGHLAIM
Réimse Caighdeán Táscaire
Torthaí na 
bhFoghlaimeoirí

Sealbhaíonn daoine 
óga an teolas, na 
scileanna agus 
na dearcthaí a 
theastaíonn chun iad 
féin agus A gcaidrimh 
a thuiscint

Faigheann daoine óga deiseanna chun forbairt a dhéanamh ar eolas, scileanna, 
dearcthaí agus luachanna a thacóidh leo a mbealach a dhéanamh tríd an saol. 

Tá scileanna sainaitheanta saoil ag daoine óga, ar scileanna iad a chabhróidh leo 
iad féin agus daoine eile a thuiscint.

Is féidir le daoine óga a n-éachtaí reatha foghlama agus a leibhéal reatha scile ó 
thaobh scileanna saoil de a rianú agus dul chun cinn a shainaithint.

Tacaíonn an curaclam le forbairt iomlánaíoch an duine óig.

Léiríonn daoine óga go dtuigeann siad go bhfuil siad freagrach as a n-iompraíocht 
féin mar dhaoine aonair. 

Léiríonn daoine óga na scileanna a theastaíonn chun feidhmiú go héifeachtach 
mar chuid de ghrúpa nó d’fhoireann.

Forbraíonn daoine óga na scileanna a theastaíonn chun páirt a ghlacadh i 
ngníomhaíochtaí diongbháilte ina bpobal áitiúil.

Léiríonn daoine 
óga an teolas, 
na scileanna 
agus an tuiscint 
a cheanglaítear 
leis an gcuraclam 
roghnaithe agus leis 
an gclár roghnaithe 
ógtheagmhála

Urramaíonn daoine óga na deiseanna a sholáthraítear tríd an gcuraclam agus 
trí chláir foghlama chun forbairt a dhéanamh ar eolas, scileanna, tuiscint agus 
dearcthaí a thacaíonn leo rath a bhaint amach.

Léiríonn daoine óga an t-eolas agus an tuiscint a cheanglaítear leis an gcuraclam 
agus le cláir foghlama agus ghnóthaigh siad inniúlacht sna príomhscileanna 
ábhartha.

Baineann daoine 
óga na torthaí luaite 
foghlama amach do 
gach ábhar, cúrsa/
clár, modúl agus 
plean foghlama 
aonair

Comhchruthaíonn daoine óga a bplean foghlama aonair, comhfhorbraíonn 
siad spriocanna agus bíonn siad ag súil leis go ndéanfaidh siad dul chun cinn ar 
spriocanna agus ardaidhmeanna sainaitheanta acadúla agus pearsanta.

Déanann daoine óga gníomh de bhun aiseolas foirmitheach a sholáthraítear.

Bíonn daoine óga eolach ó thús ar mheasúnú suimitheach agus ar na tascanna a 
dhéanfar agus bíonn siad eolach ar chritéir ghaolmhara ratha. 

Is féidir le daoine óga machnamh a dhéanamh ar a gcuid foghlama agus ar a 
riachtanais agus a n-uaillmhianta foghlama amach anseo. 

Taifeadtar go cruinn i dtaifid mheasúnaithe gnóthachtáil daoine óga, ar aon dul 
leis an gcumas atá acu. 

Rianaítear i bpleananna foghlama aonair spriocanna daoine óga ó thaobh 
deimhniú acadúil agus gairme de agus ó thaobh forbairt scileanna saoil de.

Tá treoirchlár scoile uile ann, lena n-áirítear soláthar scoile uile, soláthar grúpa 
agus soláthar indibhidiúlaithe, agus tá cineálacha éifeachtacha cur chuige ann i 
leith tacú le gnóthachtáil daoine óga ina leith sin.

Cuireann an tionad 
foghlaim phearsanta, 
shóisialta agus 
mhothúchánach 
daoine óga chun cinn 
agus tacaíonn sé léi 

Déantar gnóthachtáil agus éachtaí daoine óga, ar an líon mór bealaí ina mbaintear 
amach iad, a urramú agus a cheiliúradh agus tugtar luach a saothair dóibh.

Aithníonn daoine óga iad féin mar fhoghlaimeoirí agus léiríonn siad é sin trína 
dtinreamh, trína gcoimeád ama, trína n-ullmhúchán don fhoghlaim agus tríd an 
gcur chuige dearfach a ghlacann siad i leith na foghlama san ionad agus sa bhaile.

Tá dea-thuiscint ag gach duine óg agus ag gach ball foirne san ionad ar an 
gceangal idir gnóthachtáil agus folláine. 

Cleachtas 
aonair na 
gcleachtóirí 
foghlama

Ullmhaíonn agus 
freagraíonn an 
cleachtóir foghlama 
do riachtanais 
foghlama aonair 
agus difreálann sé/
sí gníomhaíochtaí 
oiliúna, teagaisc agus 
foghlama, de réir mar 
is gá

Léiríonn cleachtóirí foghlama feasacht ar riachtanais aonair daoine óga agus 
rinne siad tosaíochtaí soiléire foghlama indibhidiúlaithe a shainaithint agus a 
chomhroinnt.

Cuimsíonn ceachtanna gníomhaíochtaí teagaisc, foghlama agus measúnaithe chun 
rochtain chuí, dúshláin chuí agus deiseanna cuí a sholáthar chun go n-éireoidh le 
gach duine óg ina gcuid foghlama.

Déanann cleachtóirí foghlama measúnú ar dhul chun cinn, sainaithníonn siad 
bearnaí ó thaobh na foghlama de agus freagraíonn siad do na bearnaí sin, de réir 
mar is gá, trí thacaí breise a sholáthar atá deartha chun freastal ar riachtanais 
aonair.

Tugtar tacaíocht dhea-phleanáilte d’fhorbairt scileanna litearthachta agus 
uimhearthachta, ar tacaíocht í a fhreastalaíonn ar na riachtanais shainaitheanta 
atá ag daoine óga.

Léiríonn cleachtóirí foghlama eolas ar eispéiris phearsanta daoine óga agus 
déanann siad breithniú sonrach ar na riachtanais atá ag daoine óga atá imeallaithe 
agus atá i mbaol.

Soláthraíonn cleachtóirí foghlama cineálacha cur chuige agus eispéiris 
ionchuimsitheacha. 

Sealbhaíonn an 
cleachtóir foghlama 
an teolas ábhair, an 
teolas oideolaíoch 
agus na scileanna 
bainistíochta 
iompraíochta a 
theastaíonn

Léiríonn cleachtóirí foghlama an t-eolas, na scileanna agus na hinniúlachtaí a 
theastaíonn ina n-ábhar nó ina réimsí oiliúna.

Trína ndíograis féin dá réimse saineolais, tugann cleachtóirí foghlama inspreagadh 
do dhaoine óga gabháil don fhoghlaim agus taitneamh a bhaint aisti. 

Léiríonn cleachtóirí foghlama inniúlacht i scileanna teagaisc agus oiliúna. 

Cothaítear dea-chaidrimh trí raon tionscnamh éagsúil, lena n-áirítear tionscnamh 
an oibrí/ an mheantóra bhunriachtanaigh.

Cruthaíonn cleachtóirí foghlama timpeallacht foghlama atá rianúil agus 
ionchuimsitheach agus atá bunaithe ar mheas agus dearbhú frithpháirteach agus 
ar iontaoibh fhrithpháirteach.

Léiríonn cleachtóirí foghlama ardionchais i leith obair agus iompraíocht daoine 
óga agus cuireann siad na hionchais sin in iúl go héifeachtach. 

Cuimsíonn ceachtanna gníomhaíochtaí saibhre foghlama agus tascanna saibhre 
measúnaithe atá ailínithe go dlúth le torthaí sainaitheanta foghlama.

Cruthaíonn cleachtóirí foghlama agus daoine óga critéir ratha i gcomhar 
lena chéile, ar critéir iad lena gcumasaítear dóibh cur leis an gcumas atá acu 
féinmhachnamh agus féinmheastóireacht a dhéanamh.

Roghnaíonn agus 
úsáideann an 
cleachtóir foghlama 
cleachtais phleanála, 
ullmhúcháin agus 
mheasúnaithe lena 
gcuirtear foghlaim 
agus gnóthachtáil ar 
aghaidh

Tá an phleanáil do mheasúnú deartha chun measúnú a dhéanamh ar an eolas, an 
tuiscint agus na scileanna atá ag daoine óga agus, nuair is iomchuí, ar na dearcthaí 
agus na luachanna atá acu. 

Aithníonn cleachtóirí foghlama gur féidir gur gá measúnú a dhéanamh ar bhealaí 
difriúla do dhaoine óga difriúla chun na torthaí céanna a bhaint amach agus 
déanann siad a ndícheall teacht ar na modhanna cuí measúnaithe do dhaoine óga.

Rianaítear dul chun cinn daoine óga laistigh de cheachtanna agus ar fud 
ceachtanna.

Déantar obair daoine óga a chothabháil agus a stóráil ar bhealach oiriúnach.

Agus ceachtanna 
á bpleanáil agus á 
soláthar, roghnaíonn 
agus úsáideann an 
cleachtóir foghlama 
cineálacha cur chuige 
teagaisc atá cuí do 
na rúin foghlama 
agus do riachtanais 
foghlama

Bíonn ceachtanna dea-phleanáilte agus ullmhaítear na hacmhainní riachtanacha 
uile don fhoghlaim.

Úsáidtear cineálacha éagsúla cur chuige le linn ceachtanna, lena n-áirítear 
deiseanna a sholáthar do dhaoine óga obair go neamhspleách agus go 
comhoibríoch araon. 

Úsáidtear uirlisí digiteacha chun an fhoghlaim phearsantaithe agus 
chomhchoiteann a éascú, nuair is cuí. 

Soláthraítear deiseanna éifeachtacha do dhaoine óga a n-eispéireas leis an 
teagasc, leis an bhfoghlaim agus leis an oiliúint a chur in iúl. 

Úsáidtear eispéireas daoine óga leis an teagasc, leis an bhfoghlaim agus leis an 
oiliúint chun bonn eolais a chur faoi phleanáil ceachtanna amach anseo. 

Agus ceachtanna á bpleanáil agus á soláthar, déanann cleachtóirí foghlama an 
fhoghlaim comhthéacsúil, ábhartha agus fiúntach.

DIMENSION: TRAINING, TEACHING AND LEARNING
Domain Standard Signpost

Cuireann cleachtóirí 
foghlama foghlaim 
phearsanta, shóisialta 
agus mhothúchánach 
daoine óga chun cinn 
agus tacaíonn siad léi

Tacaíonn cleachtóirí foghlama le daoine óga príomhscileanna a fhorbairt, amhail 
cruthaitheacht, smaointeoireacht chriticiúil, éifeachtacht phearsanta, agus obair 
le daoine eile.

Cothaíonn cleachtóirí foghlama féinmheas, teacht aniar, dianseasmhacht agus 
muinín daoine óga trí na gníomhaíochtaí foghlama. 

Tacaíonn cleachtóirí foghlama le daoine óga dul chun cinn ó thaobh forbairt 
scileanna saoil de a rianú i réimsí a sainaithníonn siad iad.

Tacaíonn cleachtóirí foghlama le daoine óga. 

Cleachtas 
aonair na 
gcleachtóirí 
foghlama

Urramaíonn 
cleachtóirí foghlama 
forbairt ghairmiúil 
agus comhoibriú 
gairmiúil agus 
gabhann siad dóibh

Gabhann cleachtóirí foghlama do phróiseas pleanála curaclaim ina 
ndoiciméadaítear an cleachtas bliantúil, téarmúil agus laethúil agus ina gcuirtear 
bonn eolais faoin gcleachtas sin.

Sainaithníonn cleachtóirí foghlama a riachtanais oiliúna leo féin agus i gcomhar 
lena chéile agus gabhann siad d’fhorbairt ghairmiúil leanúnach i roinnt réimsí 
ábhartha, lena n-áirítear teicneolaíochtaí digiteacha a úsáid.

Déanann cleachtóirí foghlama machnamh tráthrialta ar a gcleachtas; déanann siad 
cineálacha cur chuige ionaid uile a shainaithint, a chomhaontú agus a chur chun 
feidhme chun feabhas a chur ar thorthaí agus eispéiris do dhaoine óga. 

Bíonn rochtain ag cleachtóirí foghlama ar shonraí ábhartha agus faisnéis ábhartha 
faoi láidreachtaí, ábhair spéise agus riachtanais daoine óga agus faoi na nithe atá 
dúshlánach dóibh. 

Agus sonraí agus an t-eolas atá acu ar dhaoine óga á n-úsáid, pleanálann 
cleachtóirí foghlama go comhoibríoch do gach duine óg.

Glacann cleachtóirí foghlama freagracht aonair agus chomhchoiteann as taifid/
logaí a chothabháil agus a nuashonrú faoi ghníomhaíochtaí nó faoi phleananna 
gníomhaíochta agus foghlama aonair.

Gabhann cleachtóirí foghlama do mhachnamh pearsanta agus 
d’fhéinmheastóireacht chun tuilleadh forbartha a dhéanamh ar a gcleachtas 
maidir le tacú le torthaí agus eispéiris foghlama.

Oibríonn cleachtóirí 
foghlama le chéile 
chun deiseanna 
foghlama a cheapadh 
do dhaoine óga ar 
fud an churaclaim 
agus lasmuigh de

Déanann cleachtóirí foghlama machnamh ar phleanáil chomhoibríoch do 
ghníomhaíochtaí traschuraclaim, comhchuraclaim agus seach-churaclaim, agus 
gabhann siad don phleanáil sin.

Cabhraíonn baill foirne go comhoibríoch le daoine óga féachaint ar an bhfoghlaim 
mar fhiontar iomlánaíoch ar feadh an tsaoil.

Soláthraíonn cleachtóirí foghlama faisnéis, comhairle agus tacaíocht ábhartha 
do thuismitheoirí/do chaomhnóirí chun rannpháirtíocht fhiúntach a éascú in 
oideachas agus dul chun cinn a linbh nó a n-aosaigh óig. Is féidir go n-áireofar leis 
sin, mar shampla, dea-nósanna a fhorbairt, tacú le scileanna folláine ar feadh an 
tsaoil a fhorbairt, agus timpeallacht a chuidíonn leis an bhfoghlaim a sholáthar. 

Déanann cleachtóirí foghlama cleachtais mheasúnaithe fhoirmithigh agus 
shuimithigh atá comhsheasmhach agus ar féidir brath orthu a fhorbairt agus a 
chur chun feidhme i gcomhar lena chéile.

Rannchuidíonn 
cleachtóirí foghlama 
le cumas na foirne 
ar fad a fhorbairt 
trína saineolas a 
chomhroinnt

Déanann cleachtóirí foghlama an-eispéireas agus a saineolas aonair, lena 
n-áirítear éachtaí agus dúshláin, a chomhroinnt lena chéile chun feabhas a chur ar 
an eispéireas do chleachtóirí foghlama agus do dhaoine óga araon.

Téann cleachtóirí foghlama i dteagmháil le hionaid eile agus le líonraí foghlama 
chun feabhas a chur ar chleachtas aonair agus ar chleachtas comhchoiteann 
araon.

Rialachas Coinnítear 

ardchaighdeán 
rialachais ar bun

Bíonn cinntí dírithe ar an duine óg. 

Reáchtáiltear an t-ionad ar aon dul le treoirlínte oibríochtúla ábhartha.

Cinntíonn lucht bainistíochta an ionaid go gcomhlíontar na ceanglais reachtacha uile 
i ndáil le hoibriú an ionaid.

Bíonn cinntí dírithe ar an duine óg. 

Reáchtáiltear an t-ionad ar aon dul le treoirlínte oibríochtúla ábhartha.

Cinntíonn lucht bainistíochta an ionaid go gcomhlíontar na ceanglais reachtacha uile 
i ndáil le hoibriú an ionaid.

Comhlíonann an t-ionad na ceanglais dearbhú cáilíochta atá air, gabhann sé 
do phróiseas féinmheastóireachta agus feabhsúcháin, agus d’fhorbair sé plean 
feabhsúcháin agus bíonn an plean sin á chur chun feidhme aige.

Déanann an Bord Oideachais agus Oiliúna, an bord agus lucht bainistíochta an 
ionaid formhaoirseacht ar fhorbairt chomhoibríoch beartais agus athbhreithníonn 
siad na ceanglais éigeantacha agus riachtanacha uile. 

Tá gach beartas curtha i gcomhthéacs, tá siad ag teacht le nós imeachta agus 
cleachtas an ionaid, agus tá siad bunaithe ar phrionsabail na ionchuimsitheachta 
agus an cheartais shóisialta.

Tá nósanna imeachta cumarsáide agus prótacail chumarsáide i bhfeidhm chun 
faisnéis ábhartha a chomhroinnt idir baill foirne, an Bord Oideachais agus Oiliúna, 
tuismitheoirí agus daoine óga.

Cloíonn gach ball foirne le nósanna imeachta comhaontaithe le haghaidh faisnéis 
rúnda a bhailiú, a stóráil agus a chomhroinnt, ar nósanna imeachta iad lena 
gcomhlíontar an reachtaíocht cosanta sonraí.

Soláthraítear acmhainní agus saoráidí cuí chun tacú leis an gcuraclam a sholáthar.

Tá beartais earcaíochta agus ionduchtúcháin foirne i bhfeidhm.

Comhlíontar 
na ceanglais 
riachtanacha uile 
I ndáil le cosaint 
leanaí agus 
cumhdach aosach 
soghonta

Comhlíonann an t-ionad na hoibleagáidí reachtúla uile atá air faoin Acht um Thús 
Áite do Leanaí, 2015.

Comhlíonann an t-ionad na ceanglais reachtúla atá air i ndáil le cumhdach aosach 
soghonta.

Cinntíonn lucht bainistíochta an ionaid go ndéantar forbairt agus athbhreithniú 
ar bheartais lena dtacaítear le timpeallacht shlán foghlama, amhail an Cód 
Iompraíochta, an beartas um Shocrúcháin Oibre, an beartas um Chosaint Leanaí, an 
beartas Frithbhulaíochta, an beartas um Theagmhais Chriticiúla, an beartas Sláinte 
agus Sábháilteachta, an beartas TFC agus an beartas um Mí-Úsáid Substaintí.

Ceannaireacht 
ar theagasc, ar 
fhoghlaim agus 
ar oiliúint 

Cothaítear cultúr 
ina mbláthaíonn 
daoine óga

Cuireann lucht bainistíochta agus baill foirne an ionaid atmaisféar measa 
fhrithpháirtigh agus ardionchais do dhaoine óga chun cinn go gníomhach. 

Cuireann lucht bainistíochta an ionaid cineálacha cur chuige teagaisc agus oiliúna 
atá dírithe ar an duine óg chun cinn.

Féachann lucht bainistíochta agus baill foirne an ionaid ar chaidrimh dhearfacha idir 
baill foirne agus daoine óga, agus idir na daoine óga iad féin, mar ghné lárnach den 
soláthar.

Aithníonn baill foirne an ionaid go bhfuil folláine ar cheann amháin de na nithe a 
chumasaíonn an fhoghlaim agus a thagann as an bhfoghlaim araon. 

Aithnítear scileanna saoil mar chroíchuid den churaclam.

Cuireann meantóirí foirne agus oibrithe bunriachtanacha forbairt, faireachán 
agus nuashonrú tráthrialta ar phleananna gníomhaíochta agus foghlama aonair ar 
aghaidh. 

Úsáidtear uirlisí um scileanna saoil a thomhas chun feabhas a chur ar 
rannpháirtíocht daoine óga san ionad.

Cothaítear cultúr ina 
bhfuil an fhoghlaim 
ina cuid lárnach de 
ghníomhaíochtaí an 
ionaid

Faigheann daoine óga agus baill foirne an ionaid braistint chómhuintearais, 
sábháilteachta agus cheangailteachta.

Éascaíonn gníomhaíochtaí amhail clubanna bricfeasta agus lóin caidreamh sóisialta 
agus foghlaim neamhfhoirmiúil.

Cuireann gach duine san ionad timpeallacht maireachtála sláintiúla chun cinn go 
gníomhach.

Cuirtear folláine foirne chun cinn ar roinnt bealaí, lena n-áirítear an rannchuidiú 
agus an obair a dhéanann an fhoireann a urramú.

Tá sásraí cuí tacaíochta i bhfeidhm le haghaidh folláine foirne agus cuirtear 
mionsonraí na Seirbhíse Tacaíochta Cúnaimh d’Fhostaithe ar fáil. 

Aithnítear gníomhaíochtaí seach-churaclaim mar dheiseanna foghlama agus tá siad 
le feiceáil ar fud fhéilire an ionaid.

Cuirtear 
forbairt ghuth, 
rannpháirtíocht agus 
cheannaireacht na 
ndaoine óga chun 
cinn agus éascaítear 
an fhorbairt sin

Tá timpeallacht dhaonlathach foghlama ann; mar shampla, bíonn ról ag daoine óga 
maidir le spriocanna a leagan síos, maidir le rannchuidiú le pleananna gníomhaíochta 
aonair a chruthú agus maidir le machnamh a dhéanamh ar a gcuid foghlama agus dul 
chun cinn. 

Tacaítear go gníomhach le comhairle ionadaíoch do dhaoine óga, ar comhairle í a 
chuireann guth agus rannpháirtíocht na ndaoine óga chun cinn agus a éascaíonn iad. 

Trí phróisis ionduchtúcháin, oibrí bhunriachtanaigh agus athbhreithnithe, tugtar 
deiseanna do dhaoine óga aiseolas a thairiscint agus gabháil do phleanáil 
chomhoibríoch do bheartais an ionaid.

Bainistítear pleanáil 
agus cur chun 
feidhme an tsoláthair 
curaclaim

Faigheann an t-ionad tacaíocht óna údarás bainistíochta agus ón mBord Oideachais 
agus Oiliúna chun curaclam atá freagrúil ó thaobh an chultúir de a sholáthar, ar 
curaclam é ina mbaintear leas as eolas sainaitheanta, eispéiris shainaitheanta 
agus ardaidhmeanna sainaitheanta daoine óga agus ina gcuirtear na nithe sin san 
áireamh.

Tá ceannairí an ionaid tiomanta do shainaithint a dhéanamh ar bhacainní ar 
fholláine agus ar an bhfoghlaim agus do thacaí spriocdhírithe a sholáthar, amhail 
cláir scileanna saoil agus gníomhaíochtaí dea-phleanáilte seach-churaclaim agus 
comhchuraclaim. 

Soláthraíonn ceannairí an ionaid tacaí cuí chun aghaidh a thabhairt ar riachtanais 
shainaitheanta bhreise oideachais, lena     n-áirítear tacaí teanga, litearthachta, 
litearthachta digití agus uimhearthachta.

I gcás go soláthraítear cláir shamhraidh, glacann daoine óga páirt ghníomhach sna 
cláir a phleanáil.

Cinntítear leis an amchlár go leithdháiltear am cuí do gach ábhar agus/nó modúl 
agus do thacaí, de réir mar is gá.

Tacaítear le rannpháirtíocht ghníomhach daoine óga tríd an leithdháileadh amchláir 
don fhoghlaim churaclaim agus don oiliúint churaclaim.

Cothaítear tiomantas 
d’ionchuimsiú 
diongbháilte, 
comhdheiseanna 
agus forbairt 
iomlánaíoch gach 
duine óig, lena 
n-áirítear forbairt 
scileanna saoil

Comhtháthaítear forbairt scileanna saoil daoine óga ar fud an churaclaim agus trí na 
gníomhaíochtaí uile a sholáthraítear.

Cuirtear folláine chun cinn go gníomhach ar fud an churaclaim.

Bíonn rochtain ag daoine óga ar thacaíocht duine le duine agus/nó ar thacaíocht ina 
ngrúpaí beaga, agus pearsanra cáilithe ar fáil chun freastal ar a riachtanais forbartha 
pearsanta, sóisialta, oideachasúla agus gairme.

Tugtar tacaíocht chuí ag amanna géarchéime pearsanta.

Deartar cur chun feidhme idirghabhála tacaíochta i gcomhar le seirbhís lasmuigh 
den ionad, nuair is gá. 

Soláthraítear deiseanna le haghaidh deimhniú breise, taithí oibre/scáthfhoghlama 
agus obair dheonach, ar aon dul le riachtanais shainaitheanta agus spriocanna 
foghlama sainaitheanta daoine óga.

Tá bearta éifeachtacha i bhfeidhm chun meabhairshláinte daoine óga a thuiscint 
agus chun tacú léi.

Eagrú agus 
ceannaireacht 
an ionaid

Bainistítear 
acmhainní an ionaid 
chun eagraíocht 
foghlama a chruthú 
agus a choinneáil 
ar bun

Soláthraítear acmhainní dóthanacha chun a chinntiú go gcoinnítear riocht maith ar 
an bhfoirgneamh, ar na tailte agus ar na spásanna oibre agus go gcuirtear troscán 
oiriúnach iontu. 

Soláthraítear acmhainní chun tacú leis an gcuraclam agus le cláir foghlama agus/nó 
cláir oiliúna a sholáthar ina n-iomláine.

Bíonn rochtain ann ar mhórthacaí ón mBord Oideachais agus Oiliúna nuair is gá, 
amhail rochtain ar shainbhaill foirne, ar shainsaoráidí agus ar shainoiliúint. 

Soláthraíonn an Bord Oideachais agus Oiliúna acmhainní agus saoráidí cuí chun tacú 
leis an oiliúint, leis an teagasc agus leis an bhfoghlaim ar mhaithe le folláine agus le 
forbairt scileanna saoil.

Bíonn an Bord Oideachais agus Oiliúna, an bord bainistíochta agus lucht 
bainistíochta an ionaid solúbtha maidir le hacmhainní agus baill foirne a sholáthar, 
chun aird a thabhairt ar láidreachtaí, cumas, ábhair spéise, riachtanais agus dul chun 
cinn daoine óga.

Bunaítear córais 
agus nósanna 
imeachta don 
ionad chun tacú le 
haistrithe, coinneáil 
agus dul chun cinn

Tá córais i bhfeidhm chun dul i dteagmháil le suíomhanna oideachais roimhe agus le 
gníomhaireachtaí ábhartha eile agus chun faisnéis a rochtain chun aistrithe rathúla a 
chinntiú.

Soláthraítear clár ionduchtúcháin atá oiriúnach, ábhartha agus éifeachtach do 
dhaoine óga.

Tá struchtúir i bhfeidhm le haghaidh measúnú tosaigh agus measúnú leanúnach 
a dhéanamh ar dhaoine óga agus le haghaidh dul chun cinn a thomhas agus a 
thaifeadadh.

Tá an soláthar Gairmthreorach agus pleananna dul chun cinn ailínithe le 
hardaidhmeanna gairme an duine óig.

Tá comhairleoireacht ar fáil do scoláirí chun tacú lena ndul chun cinn. 

Tacaítear le dul chun cinn daoine óga agus iad ag imeacht ón ionad, taifeadtar cinn 
scríbe, agus coinnítear teagmháil ar bun.

Ceannaireacht 
ar horbairt an 
ionaid 

Cuirtear an fhís 
treorach don ionad 
in iúl agus stiúrtar 
gnóthú na físe sin

Aithníonn an Bord Oideachais agus Oiliúna, an bord agus stiúrthóir agus baill foirne 
an ionaid an ról ríthábhachtach a imríonn siad maidir le rannpháirtíocht leanúnach 
an duine óig san oideachas agus san oiliúint agus gníomhaíonn siad dá réir sin. 

Tá éiteas an ionaid ag teacht le luachanna agus spriocanna na bpáirtithe leasmhara  
uile agus tá sé le feiceáil i mbeartais, i bpróisis agus i gcuraclam an ionaid. 

Bunaíonn an Bord Oideachais agus Oiliúna, an bord agus stiúrthóir agus baill foirne 
an ionaid fís treorach don ionad agus coinníonn siad ar bun í. 

Leagtar amach san fhís treorach na spriocanna, na hionchais agus na gníomhartha 
gaolmhara a theastaíonn chun gur féidir leis an ionad forbairt go leanúnach mar 
phobal foghlama.

Déanann lucht bainistíochta an ionaid bearta réamhghníomhacha dearfacha chun 
tacaíocht agus inspreagadh a thabhairt do bhaill foirne agus do dhaoine óga agus 
chun ardionchais a leagan síos do gach duine.

Déantar athruithe 
a bhainistiú, a 
stiúradh agus a 
idirghabháil trí 
pháirt a ghlacadh i 
bpróiseas leanúnach 
féinmheastóireachta

Cinntíonn lucht bainistíochta an ionaid go bhfuil cultúr feabhsúcháin i réim.

Cuirtear pleananna ábhartha feabhsúcháin i ngníomh ar bhonn ionaid uile agus 
déantar faireachán tráthrialta orthu agus oiriúnaítear iad de réir mar is gá. 

Le tacaíocht ón mbord, tugann an comhordaitheoir deiseanna agus spreagadh 
gníomhach do dhaoine óga, do bhaill foirne agus do thuismitheoirí tuairimí a chur in 
iúl go gníomhach ar chinntí a bhaineann le feabhsúchán.

Tá lucht bainistíochta agus baill foirne an ionaid eolach ar fhorbairtí oideachais agus 
tuigeann siad a ábhartha atá siad. 

Déanann lucht bainistíochta an ionaid bainistiú éifeachtach ar athruithe.

Déantar caidrimh 
a fhorbairt agus a 
choinneáil ar bun 
le tuismitheoirí/
caomhnóirí, le 
hionaid eile, le 
scoileanna agus 
le heagraíochtaí 
eile, agus leis an 
mórphobal

Déanann an t-ionad cumarsáid éifeachtach le tuismitheoirí/caomhnóirí maidir le 
gach saincheist ábhartha a bhaineann leis an duine óg.

Soláthraítear tuairiscí ar dhul chun cinn go tráthrialta do thuismitheoirí/ do 
chaomhnóirí. 

Úsáidtear cur chuige comhoibríoch a bhfuil ról ag tuismitheoirí/caomhnóirí agus ag 
daoine óga ann i ndáil le riachtanais aonair agus i ndáil le hidirghabhálacha.

Tá cur chuige dearfach ann i leith araíonachta, áit a dtugtar ról do scoláirí maidir 
leis an gcód iompraíochta a fhorbairt agus a athbhreithniú agus áit a réitítear 
saincheisteanna le cúram, le meas agus le comhsheasmhacht agus trí phróis chuí.

Tá raon struchtúr comhaontaithe foirmiúil agus neamhfhoirmiúil i bhfeidhm chun 
tacú le caidrimh agus le comhpháirtíochtaí. 

Tá dea-naisc ann le scoileanna agus le suíomhanna eile breisoideachais, le seirbhísí 
tacaíochta na Roinne, le seirbhísí pobalbhunaithe tacaíochta, idir sheirbhísí reachtúla 
agus sheirbhísí deonacha, agus le gníomhaireachtaí seachtracha eile.

Coinníonn an t-ionad naisc ar bun le gnólachtaí agus áiteanna oibre áitiúla chun 
tacú le heispéiris agus dul chun cinn daoine óga.

Cuirtear córas 
chun feidhme chun 
forbairt, freagracht 
agus cuntasacht 
ghairmiúil a chur 
chun cinn

I gcomhairle leis an mBord Oideachais agus Oiliúna, soláthraíonn lucht bainistíochta 
an ionaid baill foirne atá cáilithe go cuí chun curaclam atá bunaithe ar riachtanais 
agus atá dírithe ar an duine óg a sholáthar. 

Soláthraíonn an Bord Oideachais agus Oiliúna baill foirne cháilithe le haghaidh tacaí 
amhail litearthacht, uimhearthacht, comhairleoireacht agus treoir a sholáthar, de réir 
mar is gá.

Tugtar deiseanna Forbartha Gairmiúla Leanúnaí do chleachtóirí foghlama chun a 
chinntiú go sealbhaíonn siad an t-eolas ábhartha agus na scileanna ábhartha chun 
an curaclam nó an clár a sholáthar. 

Soláthraítear forbairt ghairmiúil leanúnach ina dtacaítear leis an bhfoghlaim 
dhomhain, ina gcuirtear folláine chun cinn agus ina gcabhraítear le timpeallacht 
dhearfach foghlama a chruthú.

Tugtar deiseanna do chleachtóirí foghlama a gcuid foghlama ó fhorbairt ghairmiúil 
leanúnach a chomhroinnt le gach ball foirne.

Tá róil agus freagrachtaí atá sainithe go soiléir ag lucht bainistíochta agus baill foirne 
an ionaid.

Baineann baill foirne leas as am tráthrialta cruinnithe agus pleanála chun machnamh 
a dhéanamh ar a gcuid oibre agus chun na gníomhartha atá i bplean forbartha an 
ionaid a chur ar aghaidh.

Comhoibríonn baill foirne le pearsanra cuí seachtrach chun eispéiris fhiúntacha 
foghlama a sholáthar do dhaoine óga. 

Déanann bainisteoirí 
an ionaid critíc 
ar a gcleachtas 
mar cheannairí 
agus tugann siad 
cumhacht do 
bhaill foirne róil 
cheannaireachta a 
chur i gcrích

Tugann bainisteoirí an ionaid aird ar a bhfolláine féin agus bainistíonn siad a 
bhfreagrachtaí go héifeachtach.

Gabhann lucht bainistíochta an ionaid do mhachnamh pearsanta agus 
d’fhéinmheastóireacht. 

Dáileann lucht bainistíochta an ionaid ceannaireacht go héifeachtach trí chabhrú le 
baill foirne róil cheannaireachta a thógáil agus an fhoghlaim a stiúradh.

Tugtar deiseanna do dhaoine óga agus do bhaill foirne róil cheannaireachta a thógáil.

Gabhann bainisteoirí an ionaid d’idirphlé gairmiúil i gcomhar lena bpiaraí ar leibhéil 
éagsúla agus baineann siad leas as foghlaim ghairmiúil ina gcleachtas féin.

Rannchuidíonn bainisteoirí an ionaid le pobal foghlama gairmiúla a bpiaraí.

Glactar le deiseanna 
ceannaireachta do 
bhaill foirne agus do 
dhaoine óga

Déanann lucht bainistíochta an ionaid cleachtais cheannaireachta atá éifeachtach 
agus éifeachtúil a chur chun cinn agus a éascú chun ceannaireacht inbhuanaithe a 
thógáil agus chun daoine eile a chumhachtú.

Léiríonn baill foirne an ionaid freagracht chomhchoiteann as oibriú éifeachtach an 
ionaid trí fhreagrachtaí a dháileadh agus trí thascanna a chur i gcrích.

Tugtar deiseanna do dhaoine óga a scileanna ceannaireachta a fhorbairt trí 
fhreagracht a bheith orthu as gnéithe cuí d’oibriú an ionaid.

DIMINSEAN: RIALACHAS, CEANNAIREACHT AGUS BAINISTÍOCHT
Réimse Caighdeán Táscaire



20

Ag Breathnú ar an Ionad Againne: Creat Cáilíochta d’Ionaid Oideachais agus d’Ionaid Oiliúna Pobail


